
Documento 2 
 

ACTA DE CONSTITUCIÓN DA COMISIÓN E APROBACIÓN DOS CRITERIOS DE 
VALORACIÓN 

 
Ás 16:00 horas do día 15 de setembro de 2026 constitúese a comisión xulgadora do concurso 
enriba indicado, coa asistencia dos seguintes membros: 

Presidencia: Juan Carlos Rivadulla López       

Secretaría: Yolanda Golías Pérez       

Vogal 1.º: Adrián Ponz Miranda       

Vogal 2.º: Víctor López Simó       

Vogal 3.º: Florencia Natalia Pradería Gaias       

Repr. persoas traballadoras: José María Mesías Lema       

Todas as persoas que integran esta comisión manifestan que non incorren en ningunha das 
causas de abstención previstas no artigo 23 da Lei 40/2015, nin en ningunha das situacións que 
se poidan cualificar de conflito de interese das establecidas no artigo 32.4 do Real decreto 
678/2023. A continuación, a comisión aproba os criterios de valoración dos méritos das per-
soas candidatas:  
Criterio de aplicación xeral 
Os méritos na/s especialidade/s de coñecemento da praza obxecto de concurso (Didáctica das 
Ciencias Experimentais) multiplicaranse por 1. 
Os méritos na/s especialidade/s de coñecemento afín/s multiplicaranse por 0,5. A comisión 
acorda establecer como especialidade/s de coñecemento afín/s a/s seguinte/s: Didáctica da 
matemática. 
Os méritos nas restantes especialidades de coñecemento entenderanse como non afíns e mul-
tiplicaranse por 0,1. 
Criterios específicos 
Todos os puntos que non estean incluídos nestes criterios específicos valoraranse de acordo 
co establecido no baremo da Normativa pola que se regula o procedemento para a selección 
de persoal docente e investigador, incluído no anexo I, e segundo a ponderación por 
especialidades de coñecemento establecida nos parágrafos anteriores. 
 
FORMACIÓN ACADÉMICA. Puntuación máxima: 100 puntos 
Expediente académico (grao e mestrado, ou licenciatura). Puntuación máxima: 50 puntos 
Para os expedientes de grao teranse en consideración o Grao en Educación Infantil, o Grao en 

Educación Primaria ou titulacións equivalentes, así como as pertencentes á rama de 
coñecemento das Ciencias. Aplicarase un coeficiente de ponderación de 1. 
Para os expedientes doutros graos do ámbito educativo, distintos dos sinalados no parágrafo 
anterior, aplicarase un coeficiente de ponderación de 0,5. 
Para os expedientes de mestrado teranse en consideración as titulacións oficiais do ámbito das 
Ciencias da Educación. Aplicarase un coeficiente de ponderación de 1. 
Para o resto dos expedientes aplicarase un coeficiente de ponderación de 0,1. 
Teses de doutoramento. Puntuación máxima: 30 puntos 
Para as teses de doutoramento pertencentes á área de Didáctica das Ciencias Experimentais, 
aplicarase un coeficiente de ponderación de 1. 
Para o resto das teses aplicarase o coeficiente de ponderación de 0,1. 
Premios extraordinarios. Puntuación máxima: 10 puntos 
Para os premios extraordinarios de grao ou de licenciatura teranse en consideración o Grao en 
Educación Infantil, o Grao en Educación Primaria ou titulacións equivalentes, así como as 
titulacións pertencentes á rama de coñecemento das Ciencias. Aplicarase un coeficiente de 
ponderación de 1. 
Para os premios extraordinarios doutros graos do ámbito educativo, distintos dos sinalados no 
parágrafo anterior, aplicarase un coeficiente de ponderación de 0,5. 
Para os premios extraordinarios de mestrado teranse en consideración as titulacións oficiais do 
ámbito das Ciencias da Educación. Aplicarase un coeficiente de ponderación de 1. 
Para os premios extraordinarios de doutoramento, se a tese pertence a área de Didáctica das 
Ciencias Experimentais aplicarase un coeficiente de ponderación de 1. 
Para o resto dos premios extraordinarios aplicarase un coeficiente de ponderación de 0,1. 
Outras titulacións universitarias relevantes para a praza. Puntuación máxima: 10 puntos 
Para as titulacións de grao teranse en consideración o Grao en Educación Infantil, o Grao en 
Educación Primaria ou titulacións equivalentes, así como as pertencentes á rama de 
coñecemento das Ciencias. Aplicarase un coeficiente de ponderación de 1. 
Para outras titulacións de grao do ámbito educativo, distintas das sinaladas no parágrafo 
anterior, aplicarase un coeficiente de ponderación de 0,5. 
Para as titulacións de mestrado teranse en consideración as titulacións oficiais do ámbito das 
Ciencias da Educación. Aplicarase un coeficiente de ponderación de 1. 
Para as Teses de doutoramento pertencentes á área de Didáctica das Ciencias Experimentais, 
aplicarase un coeficiente de ponderación de 1. 
Para o resto doutras titulacións aplicarase un coeficiente de ponderación de 0,1. 
 
EXPERIENCIA DOCENTE. Puntuación máxima: 100 puntos 
Calidade docente. Puntuación máxima: 20 puntos 
Manuais e libros de texto con finalidade docente universitaria (máximo de 4 puntos por 
cada manual/libro) atendendo o seu prestixio editorial. Terase en conta o prestixio da editorial 

no ámbito educativo e, especialmente, na área de Didáctica das Ciencias Experimentais. Como 
orientación, e entre outras editoriais de prestixio equivalente, teranse en conta Routledge–Tay-
lor & Francis, Springer, SAGE, Oxford University Press, Cambridge University Press, Teachers 
College Press, Bloomsbury Academic, Morata, Graó, Síntesis, Paraninfo, Pirámide, Dykinson, 
INDE, Octaedro, Narcea e Tirant lo Blanch, así como os servizos de publicacións universitarios 
e de asociacións científicas ou profesionais vinculadas coa área. Os criterios específicos de 
valoración serán os seguintes: 

− Aplicación do criterio xeral. 

− Entre 1 e 4 autoras/es, aplicarase o coeficiente de ponderación de 1. 

− 5 ou máis autoras/es, aplicarase o coeficiente de ponderación de 0,5. 

− Se a publicación é internacional, aplicarase o coeficiente de ponderación de 1. 

− Se a publicación non é internacional, aplicarase o coeficiente de ponderación de 0,5. 
Participación en proxectos docentes ou en grupos de innovación docente (máximo de 4 
puntos en cada caso). Adoptarase o criterio de aplicación xeral. 
Estadías docentes (máximo de 2 puntos por cada mérito alegado). Adoptarase o criterio de 
aplicación xeral. 
Mobilidade docente STA ou similar (máximo de 2 puntos por cada mérito alegado). Adopta-
rase o criterio de aplicación xeral. 
Premios e recoñecementos docentes (máximo de 2 puntos por cada mérito alegado). Adop-
tarase o criterio de aplicación xeral. 
 
EXPERIENCIA INVESTIGADORA E DE TRANSFERENCIA. Puntuación máxima: 100 
puntos 
Publicacións científicas (artigos en revistas científicas, libros e capítulos de libro). 
Puntuación máxima: 40 puntos 
Coeficiente multiplicador entre 0,25 e 1 que poderá ter en conta o número de persoas autoras 
da publicación, e, no caso das revistas, a súa posición na base de datos.  
A puntuación máxima por un artigo publicado nunha revista científica indexada en Scopus 
ou na Web of Science será de 2,5 puntos.  
Os artigos publicados en revistas científicas non indexadas en Scopus nin na Web of Science, 
pero que conten con indicadores de calidade e fosen sometidos a revisión por pares, valora-
ranse cunha puntuación máxima de 0,5 puntos cando a revista estea incluída noutras bases de 
datos de referencia no ámbito educativo (Dialnet Métricas, IDR, ERIHPlus, RIBA Online Catalo-
gue e/ou Selo de calidade FECYT). Se a publicación non está incluída nas bases anteriores, 
valorarase cunha puntuación máxima de 0,3. A valoración conxunta dos artigos deste parágrafo 
non poderá superar os 5 puntos. 
Os criterios específicos de valoración serán os seguintes: 

− Aplicación do criterio xeral. 

− Entre 1 e 4 autoras/es, aplicarase o coeficiente de ponderación de 1. 

− 5 ou máis autoras/es, aplicarase o coeficiente de ponderación de 0,5. 

Os artigos premiados terán unha valoración adicional de 0,5 puntos. 
Os libros e os capítulos de libro valoraranse tendo en conta o prestixio editorial. Terase en 
conta o prestixio da editorial no ámbito educativo e, especialmente, na área de Didáctica das 
Ciencias Experimentais. Como orientación, e entre outras editoriais de prestixio equivalente, 
teranse en conta Routledge–Taylor & Francis, Springer, SAGE, Oxford University Press, Cam-
bridge University Press, Teachers College Press, Bloomsbury Academic, Morata, Graó, Sínte-
sis, Paraninfo, Pirámide, Dykinson, INDE, Octaedro, Narcea e Tirant lo Blanch, así como os 
servizos de publicacións universitarios e de asociacións científicas ou profesionais vinculadas 
coa área.  A puntuación máxima por un capítulo de libro será de 1 punto; a dun libro, de 5 
puntos. Os criterios específicos de valoración serán os seguintes: 

− Aplicación do criterio xeral. 

− Entre 1 e 4 autoras/es, aplicarase o coeficiente de ponderación de 1. 

− 5 ou máis autoras/es, aplicarase o coeficiente de ponderación de 0,5. 
Comunicacións en reunións científicas. Puntuación máxima: 5 puntos 
Cada contribución valorarase cun máximo de 0,5 puntos aos que se sumarán outros 0,5 puntos 
se recibiu algún premio. Os criterios específicos de valoración serán os seguintes: 

− Aplicación do criterio xeral. 

− Se a comunicación é nunha reunión científica internacional e con 1 a 4 autoras/es, apli-
carase coeficiente de ponderación de 1. 

− Se a comunicación é nunha reunión científica internacional e con 5 ou máis autoras/es, 
aplicarase o coeficiente de ponderación de 0,75. 

− Se a comunicación é nunha reunión científica non internacional e con 1 a 4 autoras/es, 
aplicarase o coeficiente de ponderación de 0,75. 

− Se a comunicación é nunha reunión científica non internacional e con 5 ou máis auto-
ras/es, aplicarase o coeficiente de ponderación de 0,5. 

Accións de transferencia e divulgación. Puntuación máxima: 10 puntos 
Puntuación máxima de 2 puntos por cada mérito alegado. Os criterios específicos de valoración 
serán os seguintes:  

− Aplicación do criterio xeral. 

− Outorgaranse ata 2 puntos por cada participación acreditada en programas de difusión 
e en charlas de divulgación científica no ámbito universitario ou noutros organismos ofi-
ciais, como G-Night, Día da Ciencia na Rúa ou outros programas de natureza análoga. 

− As accións que impliquen a participación en tarefas de organización ou xestión sobre 
transferencia e divulgación valoraranse con ata 2 puntos. 

A Coruña, 15 de setembro de 2026. 

A presidencia,  A secretaría, 

